
को दिया जाने वाला उत्तर

वैश्‍विक पर्यटन को आकर्षित करने के लिए निधियां प्रदान किया जाना
744.
श्री ए. इलावरासन:     
 
क्या पर्यटन मंत्री यह बताने की कृपा करेंगे कि: 

(क)  
क्‍या यह सच है कि देश की वैश्‍विक पर्यटन में हिस्‍सेदारी 0.6 प्रतिशत है और इस तथ्‍य को ध्‍यान में रखते हुए कि भारत के पास आकर्षक पर्यटन स्‍थलों की व्‍यापक विविधता उपलब्‍ध है, यह आंकड़ा निराशाजनक है; 
(ख)   यदि हां, तो तत्‍संबंधी ब्‍यौरा क्‍या है; 
(ग) 
क्‍या भारत के पास लोकप्रिय स्‍थानों जैसेकि थाइलैंड और सिंगापुर, के मुकाबले अत्‍यधिक पर्यटन क्षमता है लेकिन सुविधाओं की कमी एक अड़चन बनी रहती है; और
(घ)
यदि हां, तो तत्‍संबंधी ब्‍यौरा क्‍या है और बारहवीं पंचवर्षीय योजना के दौरान एक प्रतिशत वैश्‍विक हिस्‍सेदारी को प्राप्‍त करने के लिए हमारे आकर्षक पर्यटन केन्‍द्रों के रखरखाव और साफ-सफाई हेतु और अधिक धनराशि प्रदान करने के लिए क्‍या कदम उठाए गए हैं?

उत्तर
पर्यटन मंत्रालय में राज्‍य मंत्री                  ( श्री सुल्‍तान अहमद )
(क) और (ख) : वर्ष 2011 में अंतर्राष्‍ट्रीय पर्यटक आगमन में भारत का हिस्‍सा 0.64% था ।
हालांकि, भारत में पर्यटन क्षेत्र में वृद्धि हाल के वर्षों में हुई है, ऐसा समझा जाता है कि विभिन्‍न राज्‍यों/संघ राज्‍य क्षेत्रों (यूटी) में फैले भारत की विशाल प्राकृतिक धरोहर, कला के अनुपम खजाने, वास्‍तुकला एवं दार्शनिक विचार, इसकी समृद्ध सांस्‍कृतिक विरासत, इसके विविध ग्रामीण इलाके एवं वन्‍यजीव, योग, सिद्ध आदि की इसकी प्राचीन पद्धतियों के साथ यहां दोहन किए जाने के लायक प्रचुर पर्यटन संभावना है, जो कि पर्यटन में और वृद्धि ला सकता है ।
(ग) और (घ) : वर्ष 2011 के दौरान थाइलैंड, सिंगापुर और भारत में अंतर्राष्‍ट्रीय पर्यटक आगमन क्रमश: 19.1 मिलियन, 10.4 मिलियन और 6.3 मिलियन रहा ।
भारत सहित किसी भी अन्‍य देश में अंतर्राष्‍ट्रीय पर्यटक आगमन के लिए जिम्‍मेदार कुछेक कारक, हवाई संपर्क, युक्‍तिसंगत किराए वाले होटल आवास की उपलब्‍धता, अच्‍छी पर्यटन अवसंरचना, आदि हैं ।
12वीं योजना के अंत तक अंतर्राष्‍ट्रीय पर्यटक आगमन में 1% हिस्‍से के लक्ष्‍य को प्राप्‍त करने के लिए तथा पर्यटन के विकास एवं संवर्धन के संबंध में विभिन्‍न क्रियाकलापों के संचालन के लिए योजना आयोग द्वारा गठित पर्यटन पर कार्यकारी समूह ने 12वीं योजना के दौरान पर्यटन क्षेत्र के लिए 22800 करोड़ रूपए के कुल परिव्‍यय की सिफारिश की है ।
पर्यटन के समावेशी एवं सतत विकास के लिए पर्यटन मंत्रालय ने पर्यटन गंतव्‍यों में साफ-सफाई एवं स्‍वच्‍छता के स्‍वीकार्य स्‍तर को प्राप्‍त करने एवं उसे बनाए रखने के लिए “स्‍वच्‍छ भारत अभियान” शुरू किया है ।

